
GOUVÈNÈ CUOMO ANONSE LANSMAN NOMINASYON PRIM SÈVIS PIBLIK 
EMPIRE STAR LA POU YO REKONÈT KONTRIBISYON REMAKAB  

ANPLWAYE PIBLIK LA YO TE FÈ YO  
  

Pwogram Prim lan ki Toupatou nan Eta a pral Rekonèt Pèfòmans Egzanplè ak 
Lidèchip nan Gouvènman Eta a  

  
Moun yo Onore yo pral Resevwa yon Bous Detid Devlopman Pwofesyonèl  

5,000 Dola  
  
  
Jodi a, Gouvènè Andrew M. Cuomo te anonse yo ap aksepte nominasyon pou Prim 
Sèvis Piblik Empire Star la (Empire Star Public Service Award) kounye a, ki se yon 
pwogram bous detid pou devlopman pwofesyonèl 5,000 pou anplwaye Eta New York la 
yo. Yo ap aksepte nominasyon pou sila yo ki te distenge tèt yo atravè devouman yo gen 
pou yo sèvi popilasyon an ak yon nivo pèfòmans, entegrite, ak fyète elve.  
  
“Chak jou, gason ak fanm k ap travay di ki fè pati mendèv piblik eta a yo ap goumen 
pou yo ede amelyore lavi frè Nouyokè yo”, Gouvènè Cuomo te deklare. “Avèk 
lansman Prim Sèvis Piblik Empire Star la, yo pral onore aplwaye ki demontre yon nivo 
devouman ekstraòdinè nan travay yo, epi nou pral rekonèt kontribisyon yo a Empire 
State la yo pandan n ap kontinye sipòte yon pi bon New York ki pi solid pou tout moun.”  
  
Prim Sèvis Piblik Empire Star la pral rekonèt anplwaye egzanplè gouvènman eta a ki 
soti nan touledis rejyon New York la yo, yo ap baze sou prensip lokalite biwo yo a. Pou 
yo elijib pou konsiderasyon, moun yo nonme yo dwe yon anplwaye Eta New York la k 
ap sèvi Pouvwa Egzekitif la. Yo pa dwe soumèt nominasyon yo pi ta pase 15 Desanm 
2017, epi yo ka fè yo sou entènèt nan: www.ny.gov/EmpireStarPublicService.  
  
Yo pral avize moun yo nonme yo pa imèl epi y ap mande yo pou yo somèt yon 
aplikasyon pou yon kosiderasyon final ke yon panèl lidè ki nan Gouvènman eta a yo 
pral revize. Delè pou soumèt aplikasyon final yo se 15 Janvye 2018.  
  
Yo pral revize tout aplikasyon yo pou yo evalye si yo elijib pou pwogram lan epi evalye 
yo sou pèfòmans ak ekselans yo. Pwosesis revizyon an gendwa gen ladan entèvyou y 
ap fè ak anplwaye ajans lan yo pou yo ka gen enfòmasyon adisyonèl pou yo sipòte 
nominasyon an.  
  
Komite Seleksyon Prim lan pral fè dènye seleksyon an ansanm, komite a gen ladan:  

• Sekretè Eta a Rossana Rosado  
• Lola W. Brabham, Komisè Pwovizwa Depatman Sèvis Sivil la (Department of 

Civil Service)  
• Michael N. Volforte, Direktè Biwo Relasyon Anplwaye Gouvènè a (Governor’s 

Office of Employee Relations)  
• Robert H. Samson, ki se Teknisyen Enfòmatik an Chèf nan Biwo Sèvis 

Enfòmatik la (Office of Information Technology Services)  
• Eric J. Hesse, Direktè Divizyon Afè Veteran (Division of Veterans’ Affairs)  
• Kerry Delaney, ki se Komisè Pwovizwa Biwo Moun ki Gen Andikap Devlopmantal 

la yo (Office for People with Developmental Disabilities) 
• Rose Harvey, ki se Komisè Biwo Pak, Lwazi ak Prezèvasyon Istorik la (Office for 

Parks, Recreation and Historic Preservation)  
  
Yo pral rekonèt moun sa yo epi yo ap resevwa 5,000 dola bous detid pou devlopman 
pwofesyonèl la pou sipòte patisipasyon yo nan fòmasyon avanse atravè kou nan sal 
klas oubyen kou sou entènèt, pou yo enskri nan inivèsite oubyen pran kou nan inivèsite 
kominotè k ap sèvi yo nan travay piblik y ap fè aktyèlman yo, ansanm ak peye pou 
materyèl ak ekipman pou sipòte lòt fòmasyon ankò.  
  
Sekretè Eta a Rossana Rosado te deklare, “Eta New York la gen anpil milye 
anplwaye ki pral travay san pran souf pou yo amelyore lavi tout Nouyòkè. Avèk lansman 
Prim Sèvis Piblik Empire Star la, nou felisite mendèv nou an pou estanda elve yo gen 
nan sèvis piblik la, ki gen ladan devouman, ak angajman yo pran anvè ekselans pou 
rann eta sa vinn yon pi bon kote pou moun viv, travay, epi elve yon fanmi.”  
  
“Soti nan premye sekouris nou yo rive nan enjenyè, enfimyè, chèchè syantifik, chofè k 
ap netwaye nèj yo, ak plis toujou, se yon privilèj pou gouvènman Eta New York la gen 
yon mendèv miltikiltirèl ki devwe ki pran angajman pou l sèvi moun k ap viv nan gran 
Empire State la yo”, Komisè Pwovizwa Depatman Sèvis Sivil la, Lola W. Brabham 
te di. “Nouvo pwogram sa a pral piblikman rekonèt akonplisman sèvant piblik remakab 
nou yo, pandan l ap sipòte kwasans pwofesyonèl yo, pou yo ka kontinye atire talan ak 
potansyèl yo okonplè epi ofri popilasyon la meyè sèvis posib.”  
  
“Byenke nou apresye kontribisyon tout anplwaye epi yo tout enpòtan, anpil moun 
kontribiye endivizyèlman epi you souvan pi distenge paske yo trase egzanp estanda ki 
pi elve nan sèvis piblik epi yo souvan fè plis pase sa moun atann de yo nan kad wòl yo 
gen nan operasyon kontidyen yo, ansanm ak sikonstans enprevizib ak ijans yo”, 
Direktè Biwo Relasyon Anplwaye Gouvènè a Michael N. Volforte te di. “Mwen 
felisite tout anplwaye nou yo pou devouman yo gen pou fè Eta New York la vinn yon 
bon kote pou moun viv, travay, ak jwe.”  
  
Pou w jwenn plis enfòmasyon sou Prim Sèvis Piblik Empire Star la, vizite: 
www.ny.gov/EmpireStarPublicService.  

